
КЫРГЫЗ РЕСПУБЛИКАСЫНЫН МИНИСТРЛЕР КАБИНЕТИНИН ТОКТОМУ

Кыргыз Республикасынын Министрлер Кабинетинин 2022-жылдын 
24-октябрындагы № 581 “Көмүр ташуунун айрым маселелери жөнүндө” токтомуна өзгөртүүлөрдү киргизүү тууралуу

“Кыргыз Республикасынын Министрлер Кабинети жөнүндө” Кыргыз Республикасынын Конституциялык Мыйзамынын 13, 17-беренелерине ылайык Кыргыз Республикасынын Министрлер Кабинети токтом кылат:

1. Кыргыз Республикасынын Министрлер Кабинетинин 2022-жылдын 24-октябрындагы № 581 “Көмүр ташуунун айрым маселелери жөнүндө” токтомуна төмөнкүдөй өзгөртүүлөр киргизилсин:
 - 1-пунктундагы “(кыргыз-кытай мамлекеттик чек арасындагы “Иркештам автожолу” жана “Торугарт автожолу” ошондой эле кыргыз-өзбек мамлекеттик чек арасындагы “Кызыл-Кыя автожолу”өткөрүү пункттарын кошпогондо) деген сөздөр “(кыргыз-кытай жана кыргыз-өзбек мамлекеттик чек араларындагы автомобиль өткөрүү пункттарын кошпогондо)” деген сөздөр менен менен алмаштырылсын;
- 1-1, 4-1 пункттары күчүн жоготту деп таанылсын;
- 1-2-пункту төмөнкүдөй редакцияда баяндалсын “2022-2023-жылдардын күз-кыш мезгилинен өтүү мезгилинде Баткен облусунун калкына жана бюджеттик уюмдарына көмүр жетишсиз болгондо жана баасы жогорулаган учурда Баткен, Жалал-Абад, Ош облустарынын шаар мэрлерине жана жергиликтүү мамлекеттик администрацияларынын башчыларына жеке жоопкерчилик жүктөлсүн.”. 
2. Бул токтом расмий жарыяланган күндөн тартып жети жумушчу күн өткөндөн кийин күчүнө кирет.

